
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
11 օգոստոսի 2010 թվականի № 425Ա
քաղ. Երևան
«Ղ-ՏԵԼԵԿՈՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԲՈՂՈՔԸ ԲԱՎԱՐԱՐԵԼՈՒ ՄԱՍԻՆ
Հաշվի առնելով`

1) «Ղ-Տելեկոմ» փակ բաժնետիրական ընկերության (այսուհետ` Ղ-Տելեկոմ) 2010 թվականի ապրիլի 2-ի N MH/L1000605/020410/1.0/RY գրությունը, որով Ղ-Տելեկոմը Հայաստանի Հանրապետության հանրային ծառայությունները կարգավորող հանձնաժողով բողոք է ներկայացրել ընդդեմ «ԱրմենՏել» փակ բաժնետիրական ընկերության` (այսուհետ` ԱրմենՏել) ԱրմենՏելի կողմից 2005 թվականի մայիսի 16-ին կնքված փոխկապակցման պայմանագրին կից 2008 թվականի հոկտեմբերի 27-ին երկու ընկերությունների միջև կնքված 4-րդ լրացման 1.1 կետի (iii) ենթակետի ոչ իրավաչափ կիրառման վերաբերյալ, որի արդյունքում Ղ-Տելեկոմի նկատմամբ կիրառվել է 4-րդ լրացման 4-րդ հավելվածով սահմանված սակագներից էականորեն տարբերվող և չհիմնավորված բարձր սակագներ,  
2) Հայաստանի Հանրապետության հանրային ծառայությունները կարգավորող հանձնաժողովի դիտարկումն առ այն, որ Ղ-Տելեկոմի կողմից բարձրացված խնդիրը հանդիսանում է «Էլեկտրոնային հաղորդակցության մասին» Հայաստանի Հանրապետության օրենքի 6-րդ հոդվածի 2-րդ մասի 8-րդ կետի և 38-րդ հոդվածի 1-ին մասի առարկա,
3) ԱրմենՏելի 2010 թվականի մայիսի 24-ի N226/10-Ս11 գրությունը` Ղ-Տելեկոմի ներկայացրած փաստարկներին համամիտ չլինելու մասին` փաստելով, որ Ղ-Տելեկոմը ինչպես 4-րդ լրացման 1.1 կետի (iii) ենթակետի ոչ իրավաչափ կիրառման, այնպես էլ դրա արդյունքում սահմանած բարձր սակագների մասին ԱրմենՏելին առարկություններ չի ներկայացրել, 
4)  2010 թվականի հունիսի 3-ին Հայաստանի Հանրապետության հանրային ծառայությունները կարգավորող հանձնաժողովի կազմակերպած վեճի կողմերի հետ համատեղ քննարկումը, որի ընթացքում հանձնաժողովն առաջարկեց և կողմերը համաձայնեցին վեճի լուծման համար հիմք ընդունել ներքին շուկայում մատուցվող նույնանման ծառայությունների համար և նույն ժամանակաշրջանում այլ օպերատորների միջև կնքված համաձայնագրերով սահմանված սակագները, որպիսիք են ԱրմենՏելի և «Օրանժ Արմենիա» փակ բաժնետիրական ընկերության միջև 2009 թվականի հոկտեմբերի 15-ին կնքված NARM-C 455/09 փոխկապակցման պայմանագրին կից 2009 թվականի նոյեմբերի 5-ին կնքված 2-րդ լրացուցիչ համաձայնագրի 4-րդ հավելվածով սահմանված սակագները,
5) Հայաստանի Հանրապետության հանրային ծառայությունները կարգավորող հանձնաժողովի կատարած ուսումնասիրություններն առ այն, որ վեճի լուծման համար ԱրմենՏելի և «Օրանժ Արմենիա» փակ բաժնետիրական ընկերության միջև նշված սակագների կիրառման պարագայում ընկերության նկատմամբ կսահմանվեն առավել բարենպաստ պայմաններ, քան վեճի առարկա հանդիսացող սակագների կիրառման պարագայում,
6) Ղ-Տելեկոմի 2010 թվականի հունիսի 16-ի N MH/L1001049/160610/1.0/RY գրությունը, որով վերջինս հայտնել է իր համաձայնությունը` վեճի լուծման համար հիմք ընդունելու ԱրմենՏելի և «Օրանժ Արմենիա» փակ բաժնետիրական ընկերության միջև կնքված համաձայնագրերով սահմանված սակագները, 
ինչպես նաև հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 2-րդ կետի ժը), ժթ) ենթակետերը, 6-րդ հոդվածի 2-րդ մասի 8-րդ կետը և 5-րդ մասը, 38-րդ հոդվածի 4-րդ, 5-րդ և 7-րդ մասերը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Բավարարել «Ղ-Տելեկոմ» փակ բաժնետիրական ընկերության բողոքը` հանձնարարել «ԱրմենՏել» փակ բաժնետիրական ընկերությանը 2009 թվականի մարտ, սեպտեմբեր և հոկտեմբեր ամիսներին վերջինիս ցանցով «Ղ-Տելեկոմ» փակ բաժնետիրական ընկերության ցանցից դեպի ԱՊՀ երկրներ ելից տրաֆիկի ուղղորդման համար սակագները հաշվարկել «ԱրմենՏել» և «Օրանժ Արմենիա» փակ բաժնետիրական ընկերությունների միջև 2009 թվականի հոկտեմբերի 15-ին կնքված NARM-C 455/09 փոխկապակցման պայմանագրին կից 2009 թվականի նոյեմբերի 5-ին կնքված 2-րդ լրացուցիչ համաձայնագրի 4-րդ հավելվածով սահմանված սակագներով և դրա համաձայն փոփոխված հաշիվներ ներկայացնել «Ղ-Տելեկոմ» փակ բաժնետիրական ընկերությանը:

2.  «Ղ-Տելեկոմ» փակ բաժնետիրական ընկերությանը` «ԱրմենՏել» փակ բաժնետիրական ընկերությունից համապատասխան հաշիվներ ստանալու պահից ողջամիտ ժամկետում կատարել 2009 թվականի մարտ, սեպտեմբեր և հոկտեմբեր ամիսներին ԱրմենՏել» փակ բաժնետիրական ընկերության ցանցով «Ղ-Տելեկոմ» փակ բաժնետիրական ընկերության ցանցից դեպի ԱՊՀ երկրներ ելից տրաֆիկի ուղղորդման համար հաշվարկված վճարները:
3. Սույն որոշումն ուժի մեջ է մտնում ստորագրման պահից: 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՆՐԱՅԻՆ


ԾԱՌԱՅՈՒԹՅՈՒՆՆԵՐԸ  ԿԱՐԳԱՎՈՐՈՂ


ՀԱՆՁՆԱԺՈՂՈՎԻ  ՆԱԽԱԳԱՀ՝
Ռ. ՆԱԶԱՐՅԱՆ

ք. Երևան
11 օգոստոսի 2010թ.

